
				এই পাতাটির মুদ্রণ সংশোধন করা প্রয়োজন। 
ब्रीभकाि ?ዓ
কন্যা হইলেও দেখিতে সে পরম সুন্দরী ছিল-অঙ্গসৌষ্ঠবে লাবণ্য ছিল-দেবতার প্রতিও তাহার অসাধারণ নিষ্ঠা ছিল। কিছুদিন মন্দিরের সেবা করিতে করিতে এবং দেবতার প্রসাদ পাইতে পাইতে রামমণি ক্ৰমশঃ সুস্থ সবলকায়া হইয়া উঠিল। তাহার প্রতি অঙ্গে যৌবনের উচ্ছাস প্রতিফলিত হইতে লাগিল। ইহা দেখিয়া নায়ুর গ্রামের জমিদার হইতে নায়েব গোমস্ত পৰ্য্যন্ত অনেকের লোলুপ দৃষ্টি দরিদ্র রামমণির উপর পড়িল ; কিন্তু সতীত্বের অসামান্য তেজ রামমণির ছিল। রামমণি তাহদের অত্যাচার-উৎপীড়নকে অগ্ৰাহা করিয়া আপন সতীত্ব বজায় রাখিয়াছিলেন । এদিকে চণ্ডীদাসের সহিত রামমণির অবাধ মেলামেশা-দর্শনে গ্রামের লোকজন চণ্ডীদাসের সহিত তাহার অবৈধ প্ৰণয় হইয়াছে, এই মিথ্যা জনরব রটাইয়া চণ্ডীদাসকে সমাজচ্যুত করিল। বিস্তুতঃ পক্ষে কিন্তু তাহা নহে। চণ্ডীদাস ও রামমণি উভয়েই সাধক, গায়ক ছিলেন। উভয়েই মন্দিরে বসিয়া কৃষ্ণলীলা-বিষয়ক গান করিতেন । চণ্ডীদাসকে রামমণি দেবতার ন্যায়। ভক্তি ও পূজা করিতেন। চণ্ডীদাসও রামমণিকে মায়ের ন্যায় দেখিতেন। চণ্ডীদাসের একটা পদাবলী হইতে ইহা জানিতে পারা যায় । চণ্ডীদাস রামমণিকে লক্ষ্য করিয়া গাহিতেছেন
“তুমি রজকিনী, আমার রমণী তুমি হও মাতৃ পিতৃ।” রামমণি কৃষ্ণলীলা-বিষয়ক অনেক পদাবলী রচনা করিয়াছিলেন । আজিও সেগুলি গীত হইয়া থাকে। ইহাতেই বুঝা যায়, তিনি রাজক= কুলে জন্মগ্রহণ করিলেও বিদূষী ছিলেন ।

